
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

Kirish. So‘nggi yillarda dunyoning jadal taraqqiyoti global o‘zgarishlarga olib kelmoqda. 

Jamiyatimiz ham avvalgidan ko‘ra tezroq o‘zgarib bormoqda. Ko‘p yo‘nalishli o‘zgarishlarning 

uzluksiz ortib borayotgan intensivligi va dinamikligi xalq xo‘jaligining barcha soha va 

jarayonlarini qamrab oladi. Shunga ko‘ra, olib borilayotgan islohotlarga javoban insonning 

moslashuvida ba’zi qiyinchiliklar yuzaga kelmoqda. Zero, “jahon iqtisodiyotining globallashuvi 

va uning yangi texnologik rivojlanishga o‘tish jarayoni dunyo bozorlarida, raqamli 

texnologiyalarni joriy etish sohasida va aholining ijtimoiy-iqtisodiy, o‘sib borayotgan 

muammolarni hal qilish usullarida raqobatning tobora kuchayishiga olib kelmoqda. Ushbu 

masalalarning asosiy yechimi ilm-fan va innovatsiyalar sohasida yetakchi mamlakatlar 

qatoridan o‘rin olish, to‘rtinchi sanoat inqilobi davrida xalqaro raqobatbardoshlikka erishish, 

to‘plangan muammolarning yangi yechimlarini izlab topish, shuningdek, globallashuv tufayli 

yuzaga kelayotgan bahsli masalalarni hal qilishdan iborat bo‘lishi lozim”1. 

Inson hayotning barcha sohalarida - ijtimoiy, iqtisodiy, kasbiy, maishiy va hokazolarda 

o‘zlashtirishga majbur bo‘lgan ma’lumotlarning hajmi va murakkabligi doimiy ravishda ortib 

bormoqda, bunga mos ravishda insondan o‘z bilimlarini tezda yangilash, o‘zgaruvchan axborot 

muhitida moslashuvchan harakat qilish qobiliyatini talab qilinadi. Fan, texnika va ijtimoiy 

sohada erishilgan yutuqlar, shuningdek, ishlab chiqarishni texnologiyalashtirish va 

axborotlashtirishning keng ko‘lamli jarayonlarini tobora kengaytirish, yangi sohalarning paydo 

bo‘lishi mutaxassislarning kasbiy malakasiga yuqori talablar qo‘ymoqda. 

Raqobat va raqobatbardoshlik bugungi kunda jamiyat hayotining barcha sohalarini 

qamrab olyapti. Shu munosabat bilan yoshlar o‘rtasida xulq-atvorning yangi shakllari tug‘iladi, 

bundan yangi munosabatlar quriladi, ehtiyoj va dunyoqarash yondashuvlari o‘zgarishlarga yuz 

tutadi. Agar shaxsiy o‘zgarishlar ijobiy bo‘lsa, ular yoshlarga o‘z-o‘zini rivojlantirish uchun 

o‘zgaruvchan hayotiy vaziyatlarga faol va foydali javob berishga yordam beradi. Biroq barcha 

yoshlar ijtimoiy muhitning tez o‘zgaruvchan sharoitlariga moslasha olmaydilar. 

Shunday qilib, har bir inson mehnat bozorida raqobatbardoshli bo‘lishi uchun ijtimoiy 

mas’uliyatli, refleksiv, moslashuvchan, harakatchan, tez qaror qabul qilish qobiliyati kabi 

shaxsiy fazilatlarga ega bo‘lishi kerak. Bunda pedagogik faoliyatga tayyorgarlik natijasi sifati 

hozirgi kunda uzluksiz ta’lim tizimida pedagog mutaxassislar tayyorlash sifati bilan bog‘liqdir. 

Inson hayotining ijtimoiy-iqtisodiy va ijtimoiy-madaniy sohalari ham inqirozga yuz 

tutayotgan hozirgi davrda raqobatbardosh kadrlar zaxirasini tayyorlash muammosi ayniqsa 

muhimdir. Moliyaviy - iqtisodiy inqiroz, xodimlarni qisqartirish, korxonalarning bankrotligi 

ishsizlikka olib keladi. Shuning uchun kasblarni birlashtirish bo‘yicha muayyan ko‘nikmalarga 

ega bo‘lish, boshqa faoliyatga muvaffaqiyatli o‘tish yoki faoliyat turini o‘zgartirish qobiliyati, 

ya’ni kasbiy raqobatbardoshlik xislatlariga ega bo‘lish ijtimoiy-iqtisodiy noqulayliklar, 

inqirozlar oqibatlarini sezilarli darajada kamaytirishga yordam beradi. 

Mamlakatimiz iqtisodiyotida bozor munosabatlariga bosqichma-bosqich o‘tish 

jarayonida jamiyatning ijtimoiy-kasbiy tuzilishi va shunga mos ravishda insonning kasbiy 

faoliyati sharoitlari tez o‘zgarib bormoqda. Jamiyat, ishlab chiqarish, ish beruvchilardan ularga 

qo‘yiladigan talablar va mansab o‘sishi, muayyan kasblarning nufuzi va boshqalarga oid 

ijtimoiy qadriyatlar va g‘oyalar ham o‘zgardi. Bu o‘zgarishlar natijasida juda ko‘p odamlar o‘z 

ish joylarini va ko‘pincha o‘z kasblarini o‘zgartirish zarurligiga duch kelishdi. Ko‘pchilik uchun 

ularning kasbiy va ijtimoiy mavqeyini tubdan yaxshilash uchun imkoniyatlar ochib berildi, 

boshqalari esa aksincha, rasmiy yoki ijtimoiy mavqei pasayib ketgan kasbni o‘rganishga majbur 

bo‘lmoqdalar. 

Adabiyotlar tahlili. O‘zbekiston Respublikasi Prezidenti Sh.M.Mirziyoev 2020-yilning 

24-yanvarida Oliy Majlisga murojaatida aholi o‘rtasida sog‘lom turmush tarzini keng qaror 

toptirish zarur, buning uchun hududlarda aholi va, ayniqsa, yoshlar uchun yangi sport 

obyektlarini qurish, yoshlar orasida iqtidorli sportchilarni seleksiya qilishning tashkilot – 

tuman – hudud – Respublika bosqichlaridan iborat 4 bosqichli tizim joriy etilishini ta’kidlab 

o‘tdi. Maktab bitiruvchilarini oliy ta’lim bilan qamrab olish darajasini 2020 yilda kamida 25% 

ga, kelgusida 50 - 60% ga yetkazishni, talabalar qabul qilish davlat grantlarini ikki barobarga 

oshirish, qizlar uchun alohida grantlar ajratishini ma’lum qildi2. 

Murakkabroq va mas’uliyatli kasblardan yuqori malaka, bilim va ko‘nikmalarni doimiy 

rivojlantirish ma’lum miqdorda xarajatlar talab etadi, bu esa shaxs tomonidan muayyan sayi-

harakatlarni talab qiladi.  O.Posuxova fikricha, ijtimoiy tengsizlik, daromadlardagi farq turli 

darajalari rivojlanayotgan ehtiyojlarini qondirish uchun ijtimoiy soha vakillari ijtimoiy 

holatining ijobiy o‘zgarishiga erishishida hech bo‘lmaganda bir martaba o‘z kasbini 

o‘zgartirishiga turtki bo‘ladi. Nufuzli tashkilotda muvaffaqiyatli faoliyat olib borish bugungi 

kunda hayotning barqarorligi, kelajakka ishonch hamda xodim va uning avlodlari uchun 

kelajakda istiqbollarni ochadigan imtiyozli yondashuv bilan bog‘liq. 

Ish beruvchilarning fikricha, an’anaviy ta’lim tizimi har doim ham yetarli darajada 

malakali mutaxassislar tayyorlash vazifasini bajara olmaydi. Ta’lim muassasalari 

bitiruvchilarining aksariyatida amaliy ko‘nikma va zarur malakalar etishmaydi. Zamonaviy 

ta’limning umumiy inqirozi ijtimoiy sharoitlar dinamikasiga sekin moslashishdan iborat bo‘lib, 

ta’lim jarayonining barcha makonidagi (mintaqaviy va boshqa darajalarda) ta’lim jarayonining 

sifati o‘rtasidagi tengsizlik shaxs, jamiyat, davlatning talablari va buyruqlari, ya’ni tez 

o‘zgaruvchan jamiyatdan ta’lim tizimining kechikishi, ta’limning eskirgan paradigmasi o‘rin 

egallaydi. 

Muvaffaqiyatli faoliyat olib borish uchun oliy ta’lim bitiruvchisi mavjud vaziyatga mos 

holda qarorlar qabul qilish qobiliyatiga ega bo‘lishi kerak. Shu ma’noda innovatsion taraqqiyot 

yo‘liga o‘tgan ta’lim muassasalari yosh avlodni tarbiyalash va maqsadli kasbiy tayyorgarlikni 

ta’minlash uchun eng samarali bo‘lib qolmoqda. 

Tadqiqot metodologiyasi. Ta’limning kredit modul tizimiga o‘tish munosabati bilan 

oliy ta’limni modernizatsiyalash sharoitida bitiruvchining o‘z kasbiy faoliyati sharoitida keng 

ko‘lamdagi o‘zgarishlarga moslashishiga imkon beradigan yangi turdagi mutaxassis uzluksiz 

tayyorgarligining ilg‘or tizimini yaratish muammosi har qachongidan ham muhimdir. 

Kredit-modul tizimining maqsadi birinchi navbatda Xalqaro miqyosda o‘z o‘rniga ega 

bo‘lish, oliy ta’limning sifati va jozibadorligini hamda talaba va professor-o‘qituvchilarning 

harakatchanligini oshirishdan iborat. 

Qo‘shimcha ravishda oliy ta’limni modernizatsiyalash konsepsiyasida ta’limning asosiy 

maqsadi tegishli darajada va profilda malakali xodim tayyorlash, kompetentli, mas’uliyatli, o‘z 

kasbiy faoliyatiga mos sohalarga yo‘naltirilgan, jahon standartlari darajasida samarali ishlashga 

qodir, doimiy o‘z-o‘zini rivojlantirish, ijtimoiy va professional harakat qila olish, mehnat 

bozorida raqobatbardoshlilikka qaratilgan. 

Ammo bugungi kunda ijtimoiy pedagoglar noaniq kasbiy beqarorlik holatida. Maxsus 

kasbiy tayyorgarliksiz ular o‘z sharoitidan kelib chiqib, o‘z kasbiy vazifalari doirasini 

kengaytirishga majbur bo‘ladilar. Dastlab ijtimoiy pedagog xodimlar ijtimoiy ta’minot 

idoralarida (oilalar va bolalar markazlari, aholi ijtimoiy xizmat ko‘rsatish markazlarining turli 

toifalari uchun reabilitatsiya markazlari va boshqalar) faoliyat olib bormoqda), lekin bugungi 

kunda ular sog‘liqni saqlash, ta’lim, voyaga etmaganlar jazo muassasalari va hokazolarda 

faoliyat olib borishmoqda. Ijtimoiy pedagogning faoliyati haqida ham shunday deyish mumkin: 

nogironlar uyida, qariyalar uyida, bandlik munosabatlarida va boshqalarda ishlashi ularning 

faoliyat olib borish spektrini yanada kengaytiradi. 

Oliy ta’limda zamonaviy ta’lim texnologiyalarini joriy etish ijtimoiy pedagoglarning 

professional fazilatlarini shakllantirishni hamda zarur hollarda kasbiy almashinuvchanlikni 

ta’minlaydi va kasblarni asosan bir-birini to‘ldiruvchi faoliyat sohalari maqsadlariga mos 

keladigan funksional vazifalar sifatida birlashtirish imkonini beradi. 

Jismoniy madaniyat insonning harakat faolligiga oid tabiiy talabalarni o‘rtaga qo‘yadi. 

Bu orqali insonning jismoniy holatini va sog‘liqni mustahkamla qonuniyatlariga bog‘liq holda 

organizmni rivojlantiradi va hayot uchun muhim qobiliyatlarni ro‘yobga chiqaradi. Shunday 

ekan, ta’lim-tarbiya jarayonida talabalar jismoniy madaniyatini mustahkamlash va sog‘liq 

uchun muhim layoqatlarni rivojlantirish dolzarb ahamiyatga egadir. Oliy ta’lim muassasasi ham 

talabalarda jismoniy tarbiya mashg‘ulotlari orqali jismoniy madaniyat ko‘nikmalarini 

rivojlantirish amaliyotini olib boradi. Bugungi kunda ushbu pedagogik jarayonni yangicha 

metodlarda, interfaol usulda olib borish orqali samaradorlikni oshirishni maqsad qilinmoqda. 

Buning uchun, «jismoniy tarbiya va sport sog‘lomlashtirish bo‘yicha tadbirlarni o‘tkazishda 

xilma-xil jismoniy tarbiya vositalaridan foydalanish, o‘quv amaliy darslarni innovatsion 

pedagogik texnologiyalar asosida izchil tashkil qilish, mashg‘ulotlar jarayoniga axborot-

kommunikatsiya texnologiyalarini faol tatbiq qilish»3 kerak bo‘ladi. 

Bo‘lajak pedagoglarda kasbiy raqobatbardoshlik sifatlarini rivojlantirish ham juda 

muhimdir, chunki ularning kasbiy faoliyati ko‘p o‘lchovli va ko‘p qirrali hisoblanadi. Bu ularning 

kasbiy vazifalari (diagnostik, prognostik, profilaktik, inson huquqlari, psixologik, ijtimoiy-

pedagogik, tashkiliy va boshqalar); kasbiy faoliyat sohalari (ijtimoiy himoya, sog‘liqni saqlash, 

madaniyat, ta’lim, huquq, davlat va nodavlat xizmatlari va boshqalar); kasbiy faoliyat obyektlari 

(shaxslar, oilalar, aholi guruhlari va jamoalar); mijozlarning muammolari – ijtimoiy 

xizmatlardan foydalanuvchilar (giyohvandlik, alkogolizm, yolg‘izlik, ziddiyat, ishsizlik va 

boshqalar); ijtimoiy rollar (yurist, assistent, psixoterapevt, konfliktolog, animator, ekspert, 

jamoatchilik) va boshqalar. 

Tahlillar va natijalar. Pedagoglar faoliyatining barcha bu noyob jihatlari 

moslashuvchanligini amalga oshirishda ijtimoiy soha pedagogining axborot, tashabbus, 

refleksiv, mas’uliyatlilik, bag‘rikenglik va bu fazilatlarni rivojlantirish jamiyatda samarali 

ijtimoiy va kasbiy-pedagogik faoliyat olib borishiga imkon beradi. 

Rus olimi L.M.Mitinaning kuzatuvlariga ko‘ra, o‘z faoliyatini, qiziqishlarini, motivlarini, 

o‘z-o‘zini doimo rivojlantirish va yaxshilash uchun pedagog o‘z imkoniyatlarini va 

qobiliyatlarini bilish kerak bo‘ladi. 

Shunday qilib, faoliyat subyekti sifatida raqobatbardosh shaxs to‘g‘risida gapirganda, 

quyidagilar haqida ta’kidlash kerak: 

- pedagogik faoliyatni muvaffaqiyatli bajarish imkoniyatini yaratuvchi barqaror shaxsiy 

sifatlar tizimini shakllantirish; 

- qobiliyatlarni rivojlantirish; 

- bilimlarni rivojlantirish; 

- shaxsning kasbiy yo‘nalganligini shakllantirish; 

- maqsadni belgilash tizimini shakllantirish; 

- jamoada munosabatlar tizimini rivojlantirish; 

-shaxsning muayyan kasbiy jamoa vakili sifatida o‘z-o‘zini anglashini shakllantirish; 

- adekvat o‘z-o‘zini baholashni shakllantirish; 

- shaxsan mazmunli ustuvorliklarni belgilash qobiliyatini rivojlantirish; 

- qurilmalarni shakllantirish; 

- maqsad yo‘nalishlarini shakllantirish; 

- emotsional barqarorlik va emotsional ekspressivlikni shakllantirish; 

- shaxsning irodaviy komponentini shakllantirish. 

Bugungi kunda jismoniy tarbiya darsini yangicha metodika orqali tashkil qilish, dars 

mashg‘ulotlarida talabalarni jismoniy mashqlar bilan birga ruhiy tayyorgarlikka va ruhiy 

quvvatini to‘g‘ri yo‘naltirish va taqsimlashga doir ruhiy-psixologik tarbiya metodikasiga ham 

urg‘u berish zarurligi kelib chiqmoqda. Chunki bugungi kunda talaba-yoshlarning jismoniy 

tayyorgarligiga, salomatligiga va tana tuzilishiga e’tibor qaratilsa ularda kamolotning 

belgilarini va salomatlikni ko‘rish mumkin. Shu bilan birga sportchilar va sport bilan 

shug‘ullanayotgan talabalarda ham. Lekin talaba-yoshlarda jismoniy madaniyatni yuksak 

rivojlanmasligi, sportni erta tashlab yuborishi holatlari ulardagi ruhiy iroda va quvvatni 

noto‘g‘ri sarflanishi, ichki mustahkam ishonchning mavjud emasligi bilan baholanmoqda. 

Pedagogik jarayonda mana shu muammolarni yangicha metodika orqali ruhiy  tarbiya asosida 

olib borish texnologiyasiga ehtiyoj sezilmoqda. Shuning uchun ham,O‘zbekiston Respublikasi 

Prezidenti Shavkat Mirziyoev mamlakatimizni 2016 yilda ijtimoiy-iqtisodiy rivojlantirishning 

asosiy yakunlari va 2017 yilga mo‘ljallangan iqtisodiy dasturning eng muhim yo‘nalishlariga 

bag‘ishlangan Vazirlar Mahkamasining kengaytirilgan majlisidagi ma’ruzasida ta’lim-tarbiya 

sohasini yanada isloh etish va tanqidiy baholash, uni takomillashtirish masalasiga alohida 

e’tibor qaratdi4. 

Hozirgi kunda olimlarning zamonaviy mutaxassisning raqobatbardoshligi va uni ta’lim 

bosqichida shakllantirish muammosiga qiziqishi ortib borayotganini qayd etishimiz mumkin. 

Shu bilan birga, raqobatbardoshlikning iqtisodiy, ijtimoiy, kasbiy, psixologik va pedagogik 

jihatlari o‘rganishni taqozo etadi. Turli fanlar tadqiqotchilarining say-harakatlari tufayli 

mutaxassisning raqobatbardoshligi mohiyati haqida umumiy fikrga kelinsa, shaxsning kasbiy 

shaxsiy, individual shaxsiy va ma’naviy-axloqiy resurslariga asoslangan raqobatda ishtirok 

etishga tayyor bo‘lib rivojlanadi. Shuni alohida ta’kidlash kerakki, raqobatbardosh mutaxassis 

nafaqat ta’lim muassasasining ishlab chiqarish, balki muayyan fazilatlarga ega shaxs sifatida 

ham qaraladi. Nafaqat faoliyatining yuqori darajadagi natijalari hisobga olinadi, balki raqobat 

kurashida omon qolish va g‘alaba qozonish qobiliyati ham hisobga olinadi. Xodimlarning 

raqobatbardoshligi ish beruvchilarning talablariga to‘la javob beradigan muayyan faoliyat 

sohasidagi xodimning kasbiy faoliyatni amalga oshirish va yuqori sifatli mehnat vazifalarini 

bajara olish qobiliyatini ifodalovchi yaxlit tushuncha. 

Xulosa. Bitiruvchilarning raqobatbardoshligi mehnat bozorida bitiruvchilarning sifatli 

xususiyatlaridan ish beruvchiga yaxshi ish o‘rinlari uchun haq olish va bozorda boshqalarga 

nisbatan keng ma’noda raqobatlashish imkoniyatini belgilashdir. Bitiruvchilarning 

raqobatbardoshligi bitiruvchilarning kasbiga ichki tayyorgarligini ifodalovchi yaxlit 

tushunchadir va ish beruvchining tor ma’noda talablariga javob beradigan har qanday aniq 

sohada ish vazifalarini bajaradi. 

Xodimning raqobatbardoshligi insonning mehnat qilish qobiliyatini tavsiflovchi 

ijtimoiy-iqtisodiy kategoriya sifatida bo‘lib, qobiliyatlarning quyidagi uch darajasini ifodalaydi:  

1) ishlash qobiliyatini tavsiflovchi fazilatlar majmui;  

2) ko‘nikmalar va mos ish topish, ish beruvchini boshqa nomzodlarga nisbatan 

afzalliklariga ishontirish qobiliyati;  

3) ish joyining ishchi kuchi talablari sifatiga muvofiqligi, xaridorning o‘ziga xos 

ehtiyojlarini qondirish qobiliyati. 

Muayyan faoliyat sohasidagi raqobatchi quyidagi mahoratga ega bo‘lgan mutaxassisdir:  

1) kasbiy kompetentlik (bilim, ko‘nikma, malakalar) kasbiy vazifalarni hal qilish uchun 

yetarli darajada (ta’lim darajasi, ish tajribasiga ega, kasbiy bilim darajasi, ish sohasidagi ta’lim, 

tegishli mutaxassisliklar bo‘yicha bilim olgan) tayyorlanganlik;  

2) maxsus shaxsiy fazilatlar majmui. Bular: faollik, samaradorlik, mehnatsevarlik, 

maqsadga muvofiqlik, dilkashlik, qat’iyatlilik, majburiyat, intizom, aloqa, tashabbuskorlik, 

ishonch, harakatchanlik, yetakchilik, diqqatlilik, mustaqillik.  

Shunday qilib, yuqoridagi tahlillar asosida shaxsning raqobatbardoshligi individual-

psixologik xususiyatlari kompleksida intellektual va ijtimoiy qobiliyat muhim qadriyatlar 

manbai bo‘lib, turli muhim shaxsiy va ijtimoiy faoliyati sifatida namoyon bo‘ladi. Kasbiy 

raqobatbardoshlik konsepsiyasi bo‘yicha turli nuqtai nazarlarni tahlil qilish shuni ko‘rsatadiki, 

ijodiy faoliyatning asosiy usuli sifatida faoliyat tuzilishiga tayanadigan raqobatbardosh shaxs 

jamoat talablariga muvofiq harakat qiladigan shaxsdir. Ta’lim muassasasida umumiy va asosiy 

kasbiy kompetensiyalarni amalga oshirishga tayyor bo‘lish, yuqori samaradorlik bilan ishlash, 

kasbiy holatlarni o‘zgartirishga samarali javob berish va nostandart kasbiy vazifalarni hal 

qilish, o‘z ishining natijalari uchun javobgarlikni so‘zsiz o‘z zimmasiga olish, doimiy shaxsiy o‘z-

o‘zini takomillashtirish bilan shug‘ullanish bunday holda muhimdir. 

